
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 3-Ի N202-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը
ՀՀ կառավարության 2011թ. մարտի 3-ի «Պետության սեփականություն հանդիսացող բաժնեմաս ունեցող առևտրային կազմակերպությունների շահույթի բաշխման, շահութաբաժինների հաշվարկման և Հայաստանի Հանրապետության պետական բյուջե վճարման կարգը հաստատելու և Հայաստանի Հանրապետության կառավարության 2001 թվականի դեկտեմբերի 5-ի N1194 որոշման մեջ փոփոխություն կատարելու մասին» N202-Ն որոշման (այսուհետ՝ Որոշում) մեջ փոփոխություններ և լրացումներ կատարելու մասին սույն նախագիծը կազմվել է ՀՀ վարչապետի պաշտոնակատարի 22.07.2021թ. N02/16.2/24697-2021 հանձնարարականի կատարման շրջանակներում և պայմանավորված է ՀՀ պետական բյուջե վճարման ենթակա շահութաբաժինների հաշվարկման և վճարման գործընթացում համապատասխան կանոնակարգումների և հիսուն և ավելի տոկոս պետական բաժնեմասնակցությամբ բաժնետիրական ընկերությունների կողմից ՀՀ պետական բյուջե վճարման ենթակա շահութաբաժինների հաշվարկման ու վճարման կարգի հետ կապված առանձնահատկությունները դադարեցնելու անհրաժեշտությամբ, ներառյալ՝ Որոշմամբ հաստատված կարգի 9-րդ կետով նախատեսված առանձնահատկությունը, որը վերաբերում է հաշվետու տարվա գործունեության արդյունքներով ՀՀ պետական բյուջե վճարման ենթակա շահութաբաժինների հաշվարկման բազայից առևտրային կազմակերպությունների կողմից իրականացվող՝ ՀՀ կառավարության կողմից հաստատված՝ ներդրումային ծրագրերի շրջանակներում հաշվետու տարում կատարված ծախսերի նվազեցմանը:
Բացի վերոգրյալից, սույն նախագծի մշակման անհրաժեշտությունը պայմանավորված է նաև ՀՀ պետական բյուջե վճարման ենթակա շահութաբաժինների հաշվարկման և վճարման գործընթացում այլ կանոնակարգումների և տեղեկատվական բազայի համապատասխան կարգավորումների կատարելագործման նկատառումներով, ըստ այդմ՝ ՀՀ պետական բյուջե վճարման ենթակա շահութաբաժինների հաշվարկման նպատակով պետական մասնակցությամբ առևտրային կազմակերպությունների հաշվետու տարվա հաշվետվական փաթեթների նոր լրակազմի՝ հաշվապահական հաշվառումը կարգավորող օրենսդրության համաձայն պատրաստված ֆինանսական հաշվետվությունների փաթեթի ներդրմամբ:

2. Ընթացիկ իրավիճակը և խնդիրները
Որոշման 2-րդ կետի համաձայն` ՀՀ պաշտպանության նախարարության կառավարմանը վերապահված պետության սեփականություն հանդիսացող բաժնետոմսեր (բաժնեմաս) ունեցող, ինչպես նաև ՀՀ կառավարության 2019թ. հոկտեմբերի 24-ի N1476-Ա որոշման համաձայն` ՀՀ բարձր տեխնոլոգիական արդյունաբերության նախարարության կառավարմանը փոխանցված՝ պաշտպանական ոլորտի «Չարենցավանի հաստոցաշինական գործարան» և ««Գառնի-Լեռ» ԳԱՄ» բաց բաժնետիրական ընկերություններում, ինչպես նաև «Պատնեշ», «Երևանի մաթեմատիկական մեքենաների գործարան», «Լազերային տեխնիկա», «ՉՏԳ գրուփ» և «Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» ՓԲԸ-ներն ազատված են ՀՀ պետական բյուջե շահութաբաժիններ վճարելու պարտականությունից:
Հարկ է նշել, որ սույն նախագծի ընդունումը, պայմանավորված ՀՀ վարչապետի 22.07.2021թ. N02/16.2/24697-2021 հանձնարարականի կատարման անհրաժեշտությամբ, նպատակ է հետապնդում այսուհետ ՀՀ պետական բյուջե վճարման ենթակա շահութաբաժինների առնչությամբ առկա այլ առանձնահատկությունների բացառումը, ինչպիսին է նաև Որոշմամբ հաստատված կարգի 9–րդ կետով նախատեսված առանձնահատկությունը: Այդ առումով հարկ է նշել նաև, որ «առևտրային կազմակերպություններում ներդրումներ» հասկացությունն ինչպես իրավական հարթությունում, այնպես էլ Որոշման կանոնակարգման շրջանակներում սահմանված չէ։ Բոլոր դեպքերում հարկ է նկատի ունենալ, որ Որոշմամբ հաստատված կարգի հիշյալ 9-րդ կետով նախատեսված առանձնահատկության բացառումը մեր կարծիքով բավարար պատճառաբանված կարելի է դիտել նաև՝ ելնելով այն հանգամանքից, որ Որոշման կիրարկման ընթացքում խնդրո առարկա առանձնահատկության կիրառման դեպքեր գրեթե չեն արձանագրվել։

3. Տվյալ բնագավառում իրականացվող քաղաքականությունը
Իրականացվող քաղաքականությունն առևտրային կազմակերպությունների` պետության սեփականություն հանդիսացող բաժնետոմսերից (բաժնեմասից) ստացվող շահութաբաժինների (շահութամասերի) հաշվարկման և վճարման գործընթացի շարունակական կանոնակարգումն է, և որոշման սույն նախագիծը չի ներառում բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը
Որոշման նախագծի ընդունման նպատակը ՀՀ վարչապետի պաշտոնակատարի 2021թ. հուլիսի 22-ի N02/16.2/24697-2021 հանձնարարականի կատարումն է, դրա շրջանակներում ՀՀ պետական բյուջե վճարման ենթակա շահութաբաժինների առնչությամբ առկա առանձնահատկությունների բացառումը, ներառյալ՝ Որոշմամբ հաստատված կարգի 9-րդ կետով նախատեսված առանձնահատկությունը:
Ի թիվս այլ կանոնակարգումների՝ նախատեսվում է շահութաբաժինների վճարումից ազատելու բացառությունը հանել նաև ՀՀ պաշտպանության և բարձր տեխնոլոգիական արդյունաբերության նախարարությունների կառավարմանը հանձնված ընկերությունների մասով՝ համակարգված միասնական մոտեցումներ հանդես բերելու և պետության սեփականություն հանդիսացող բաժնետոմսեր (բաժնեմաս) ունեցող բոլոր ընկերությունների համար իրենց գործունեության արդյունքներով ՀՀ պետական բյուջե շահութաբաժիններ հաշվարկելու և վճարելու հավասար պայմաններ սահմանելու նկատառումներից ելնելով:

5. [bookmark: _GoBack]Տեղեկատվություն իրավական ակտի ընդունման ու կիրառման դեպքում լրացուցիչ ֆինանսական միջոցների անհրաժեշտության մասին
Որոշման նախագծի ընդունման ու կիրառման դեպքում լրացուցիչ ֆինանսական միջոցներ չեն պահանջվում։

6. Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Որոշման նախագծի ընդունման դեպքում ՀՀ պետական բյուջեի եկամուտներում և ծախսերում էական փոփոխություններ չեն նախատեսվում։
7. Իրավական ակտի կիրառման դեպքում ակնկալվող արդյունքները
ՀՀ պետական բյուջե վճարման ենթակա շահութաբաժինների առնչությամբ առանձնահատկությունների բացառում, ՀՀ պետական բյուջե վճարման ենթակա շահութաբաժինների հաշվարկման նպատակով պետական մասնակցությամբ առևտրային կազմակերպությունների հաշվետու տարվա հաշվետվական փաթեթների նոր լրակազմի միջոցով համապատասխան տեղեկատվական բազայի հավաստիության աստիճանի բարձրացում, դրանով պայմանավորված՝ ՀՀ ֆինանսների նախարարության հսկողական գործառույթների արդյունավետության էլ ավելի բարձրացում:

8. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ ֆինանսների նախարարության կողմից:

9. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ

Սույն նախագծի ընդունումը բխում է ՀՀ կառավարության 2019թ. նոյեմբերի 28-ի N1716-Լ որոշմամբ հաստատված՝ «Պետական ֆինանսների կառավարման համակարգի 2019-2023 թվականների բարեփոխումների ռազմավարությունը և պետական ֆինանսների կառավարման համակարգի բարեփոխումների 2019-2023 թվականների գործողությունների ծրագիրը» փաստաթղթի նախանշումներից՝ որպես ոլորտային այլ ռազմավարություն։ Մասնավորապես, ենթադրվում է բարելավել պետական ֆինանսերի նպատակային, խնայողաբար և արդյունավետ օգտագործումը, բարձրացնել պետական կազմակերպությունների ֆինանսական կառավարման և հսկողության, ինչպես նաև պետական ներքին ֆինանսական հսկողության և հանրային ակտիվների կառավարման արդյունավետությունը։





